
Hyrje

Organizata pér Siguri dhe Bashképunim né Evropé, Misioni né Kosové (OSBE) éshté e
shqetésuar pér rastin e vrasjes sé Znj. Zejnepe Bytyci-Berisha dhe ka pérpiluar kété raport pér
té nénvizuar nevojén urgjente pér zbatimin e ploté té kornizés ligjore pér mbrojtjen e
viktimave té dhunés né familje né Kosové. OSBE-ja ka shfaqur edhe mé herét shqgetésimet
lidhur me implementimin e Ligjit pér Mbrojtje nga Dhuna né Familje (LMDhF) .* Ky raport
nénvizon prapavijén e rastit té Znj. Bytyci- Berisha. Mé pas raporti pércjellet me shqyrtimin e
obligimeve té Kosovés sipas praktikés gjygésore té Gjykatés Evropiane pér té Drejtat e
Njeriut dhe detyrat e obligimet té Policisé sé Kosovés dhe prokurorisé lidhur me dhunén né
familje. Raporti pérfundon me njé numér rekomandimesh pér té adresuar ¢éshtjen e dhunés
né familje né Kosoveé.

Prapavija e rastit

Njé grua - Znj. Zejnepe Bytyci-Berisha — éshté therrur pér vdekje me 23 tetor 2015 — me
gjasé nga bashkéshorti vet, pas disa viteve té té genit e nénshtruar ndaj ushtrimit té dhunés né
familje. Bashkéshorti i Znj. Bytyci-Berisha ka histori té sjelljes kriminale dhe té ushtrimit té
dhunés né familje. Né vitin 2002, bashkéshorti i Znj. Bytyci-Berisha ishte shpallur fajtoré pér
vepér té dhunshme té kryer ndaj saj, dhe i ishte shgiptuar dénim me burg — me kusht pér 6
muaj.? Né vitin 2008, né njé incident t& ndaré — jo lidhur me dhunén né familje — bashkéshorti
I Znj. Bytyci-Berisha ishte dénuar me gjobé prej €300 pér veprén penale — posedim i
paautorizuar i arméve.

Né vitin 2012, Znj. Bytyci-Berisha tentoi té kryente vetévrasje. Policia hapi hetimet lidhur me
tentim-vetévrasjen pér té vlerésuar se a ka pasur, apo jo, sjellje kriminale. Né deklarimet e saj
té asaj kohe, Znj. Bytyci-Berisha kishte théné se i ka raportuar né polici incidentet e dhunés
né familje, né shtaté apo teté raste té ndara, té kryera nga bashkéshorti i saj kundér saj dhe
vajzés sé tyre 11 vjecare. Asgjé nuk ishte ndérmarré nga policia pér kété, kishte theksuar ajo.
Mé tej, ajo kishte deklaruar se pérgjaté viteve, ajo vazhdimisht i éshté nénshtruar dhunés
fizike té kryer nga bashkéshorti saj, dhe njé dité para tentim-vetévrasjes, ai kishte ushtruar
dhumeé fizike ndaj vajzés sé tyre. Né shkresat e Iéndés té hetimeve pér kété rast, ka fotografi
qé e béjné té qarté se vajza e saj kishte pésuar Iéndime fizike. Si¢ kishte sqaruar Znj. Bytygi-
Berisha né deklarimet e saj, tentimi i saj pér té kryer vetévrasje ishte béré pjesérisht nga
besimi i saj se nuk ka pasur nga t’ia mbajé. Tentim-vetévrasja duket té keté gené pérpjekja e
saj e fundit pér té kérkuar ndihmén e autoriteteve.

Pasi qé arriti né pérfundim se Znj. Bytyci-Berisha me té vérteté Kishte tentuar té kryejé
vetévrasje, dhe pér kété edhe Iéndimet ishin shkaktuar nga vet ajo, policia vendosi se rasti
duhet té mbyllet. Shkresat e I&ndés ishin dérguar tek prokurori, i cili nuk ndérmorri asnjé
veprim. Pérkundér tentimit té saj pér té kryer vetévrasje, historisé sé bashkéshortit té saj té
ushtrimit té dhunés né familje dhe sjelljeve tjera kriminale, si dhe déshmive fotografike dhe
té raportuara té dhunés né familje né shtépiné e Znj. Bytyci-Berisha, duket se né asnjérén nga
kéto pika as policia e as prokuroria nuk ndérmorrén asnjé hap té métutjeshém relevant.
Veprimet e tilla &shté dashur té pérfshijné: hapjen e hetimeve lidhur me dhunén né familje né

! OSBE, Raport Reagimi: Urdhérat pér Mbrojtje Emergjente né Rastet e Dhunés né Familje (gershor); shih po

ashtu Raportin e OSBE-sé&, Gjykimi i kérkesave pér urdhra pér mbrojtje né rastet e dhunés né familje né
Kosové (mars 2012), fq. 22.

Né vitin 2003, Znj. Bytyci-Berisha dha deklaraté prané Qendrés pér Puné Sociale — e cila i ofronte asistencé
sociale familjes sé saj — duke théné se nuk kishte mé sfida né ambientin e shtépisé e saj dhe se gjendja me
bashkéshortin e saj ishte normalizuar.



shtépiné e Znj. Bytyci-Berisha; udhézimin e Znj. Bytyci-Berisha se ajo mund té kérkojé
Iéshimin e urdhérit mbrojtés nga gjykata, té paraparé me Nenet 13 dh 14 té LMDhF; dhe
referimin e menjéhershém té rastit tek Njésia pér Mbrojtjen e Viktimave® gé vepron né
kuadér té prokurorisé dhe éshté e autorizuar té parashtrojé kérkesé pér léshimin e urdhérit
mbrojtés pér viktimat e dhunés né familje, me pélgimin e viktimés, apo ta referojé tek
Qendrat pér Puné Sociale (QPS), gé lejohen té kérkojé urdhérin mbrojtés pér t& miturit.*

QPS-ja né Suhareké/Suva Reka i kishte pranuar nga policia shkresat e léndés lidhur me
tentim-vetévrasjen e Znj.Bytyci-Berisha; por tek pas tre javéve. QPS-ja e kishte té njohur
viktimén dhe familjen e saj pér disa vjeté pasi qé ajo dhe bashkéshorti i saj ishin pérfitues té
asistencés sociale, dhe né vitin 2000 ishin njoftuar se bashkéshorti i viktimés kishte ushtruar
dhuné kundér saj. Né njé intervisté té zhvilluar né néntor 2015, OSBE éshté njoftuar se QPS-
ja i ka ofruar ndihmé vajzés sé viktimés pas incidentit té vitit 2012. Megjithaté, kjo ndihné
nuk ishte dokumentuar dhe OSBE nuk ka mundur té gjejé asnjé déshmi gé do té tregonte se
éshté parashtruar kérkesé pér 1éshimin e urdhérit mbrojtés pér vajzén e saj.

Obligimet sipas Gjykatés Evropiane pér té Drejtat e Njeriut (GJEDN])

Ka praktiké té bollshme nga Gjykata Evropiane pér té Drejtat e Njeriut gé thekson obligimin
pozitiv té autoriteteve pér t’i mbrojtur individét nga dhuna né familje, bazuar né Nenin 2

(e drejta pér jeté), Nenin 3 (ndalimi i torturés dhe trajtimit ¢’njerézor e degradues) dhe Nenit
8 (respekti pér jetén private dhe té familjes).” Shetet kané “detyré primare pér t& mbrojtur té
drejtén pér jeté, duke i vendosur dispozitat efektive té ligjit penal pér té dekurajuar kryerjen e
veprave kundér personit, té cilat fugizohen me makineri té zbatuesve té ligjit pér
parandalimin, luftimin dhe dénimin pér shkelje t& dispozitave té tilla”.® Konventa Evropiane
pér té Drejtat e Njeriut éshté drejtépérdrejté e zbatueshme né Kosové, andaj obligimet e njejta
pozitive bien mbi institucionet e Kosovés.” Sipas praktikés gjygésore t&¢ GJEDN;j-s&, pér t'u
ngritur ¢éshtja e obligimit pozitiv, duhet té vendoset gé institucionet, kané ditur apo éshté
dashur té dijné né kohén e ekzistimit té rrezikut té vérteteté dhe té ménjehershém té jetés sé
njé individi té identifikuar, nga veprat kriminale té palés sé treté, megjithaté déshtuan té
ndérmarrin masat nga fushéveprimi i kompetencave té tyre, té cilat po gé se gjykohen me
arsyeshméri mund té jené pritur nga ta né ményré gé té shmanget rreziku.® Bazuar né
informacionin me té cilin disponon OSBE, né vitin 2012 Policia dhe Prokuroria e Kosovés
kané déshtura té marrin masa arsyeshme ndaj asaj qé me gjasé ka gené kércénim i véerteté
dhe i ménjehershém pér jetén e Znj. Bytyci-Berisha.

Pérgjegjésité e Policisé dhe Prokurorisé sé Kosovés

Né Kosové, kur njé incident i dhunés né familje raportohet né polici, policia ka obligime té
vecanta sipas LMDhF-sé pér ta mbrojtur viktimén dhe pér ta parandaluar dhunén e
métutjeshme. Sipas LMDhF-sé&, Policia e Kosovés do t’i pérgjigjet cfarédo raportimi pér

®  Ligji Nr.03/L-182 pér Mbrojtje nga Dhuna né Familje, 10 gusht 2010

Shih Nenin 13 té Ligjit pér Mbrojtje nga Dhuna né Familje, fusnota e sipérme 3.

Shih Nenin 2 (1) té Konventés Evropiane pér té Drejtat e Njeriut dhe Lirité Fundamentale KEDN]j. Fjalia e
paré e Nenit 2(1) i Konventés e detyron Shtetin jo vetém té mos merr jeté me géllim, dhé né ményré té
paligjshme por edhe t& merr hapa té nevojshém pér t& mbrojtur jetét e atyre brenda juridiksionit té vet (shih
GJEDN]j, L.C.B kundér Mbretérisé sé Bashkuar, Aktgjykimi i GJEDNj-sé i datés 9 gershor 1998, paragrafi
36).

¢ GjEDN;j, Kontrova kundér Sllovakisé (7510/04), Aktgjykimi i GJEDNj-sé i datés 31 maj 2007, paragrafi 49.
Neni 22 i kushtetutés, 15 gershor 2008. Shih po ashtu Nenin 53 té kushtetutés qé i jep mbizotérim

standardeve té vendosura nga Gjykata Evropiane pér té Drejtat e Njeriut.

8  GJEDN;j, Osman kundér Mbretérisé sé Bashkuar, Aktgjykimi i GJEDNj-sé i datés 28 tetor 1998, paragrafi

116, dhe Kontrova kundér Sllovakisé, fusnota e sipérme 6, paragrafi 49.



dhuné né familje, apo kércénimeve t& kryerjes sé veprave té tilla.” Sipas Procedurave
Standarde té Veprimit pér Mbrojtje nga Dhuna né Familje né Kosové (PSV pér Dhunén né
Familje) té publikuara né vitin 2013: Policia e Kosovés, si “reaguesit e paré té zakonshém
kané njé detyrim pér té dhéné informacion viktimave, t’i udhézojné viktimat gjaté procesit
dhe té njoftojné akterét tjeré.” Si reaguese e paré, nga policia kérkohet jo vetém té hetojé
sjelljen e mundshme penale, por edhe té pérdoré mjete té arsyeshme pér ta mbrojtur viktimén
Si¢ jané: ta njoftojé viktimén pér té drejtat e tij/saj pérfshiré té drejtén pér té kérkuar urdhér
pér mbrojtje emergjente né bazé té Nenit 13 t¢ LMDhF-sé gé e obligon gjykatén té vendos
lidhur me té brenda afatit prej 24 oréve; ta njoftojé viktimén pér shérbimet né dispozicion qé
ofrojné ndihmé ligjore, psikologjike dhe té tjera; dhe t’i njoftojé menjéheré akterét tjeré
relevant, pérfshiré Njésiné pér Mbrojtjen e Viktimave dhe QPS-né, vecanérisht nése ka
fémije té pérfshiré.’® Policia po ashtu duhet t& pérpilojé raportin e incidentit, pavarésisht
éshté kryer apo jo vepra penale, dhe t’ja jap viktimés njé kopje té saj.™*

Pérpos sigurimit té mbrojtjes sé viktimés, policia éshté e obliguar sipas Kodit té Procedurés
Penale (KPP) '? t& ndérmerr njé numér veprimesh pér t’i sjellur kryesit e dhunés né familje
para drejtésisé. Pasi té keté pranuar informacionin pér dyshimin e kryerjes sé veprés penale,
policia éshté e obliguar gé té kryejé hetimet pér té vendsour nése ka bazé pér ndjekje penale
dhe té ndérmerr té gjithé hapat e domosdoshém pér té mbledhur informacionin relevant qé
mund té jeté i dobishém gjaté procedurés penale. Bazuar né informacionin dhe déshmité e
mbledhura, nése ka dyshim té arsyeshém qé éshté kryer njé vepér penale, policia duhet té
pérpilojé kallézimin penal dhe ta dorézojé até né prokurori. Nése policia ka gjetur se nuk ka
pasur kryerje té veprés penale, ajo ka pér obligim gé ta dérgojé njé raport té vecanté te
prokurori, gé sqaron se nuk ka bazé pér kallézim penal ™

Gjaté kétyre hapave fillestar té hetimit, policia dhe prokuroria punojné sé bashku, mirépo
policia ka mé shumé autonomi sipas KPP-sé, ndérsa sipas Kodit t¢ méparshém té
Pérkohshém t& Procedurés Penale KPPP', hapat fillestar t& hetimit ishin pérgjegjési e
prokurorit.*> Me pranimin e kallézimit penal, prokurori ka disa mundési né dispozicion: mund
ta hedh poshté kallézimin penal; té kérkojé nga policia informata shtesé nése ato gé jané
ofruar jané té pamjaftueshme; inicoj hetimin mbi bazén e kallézimit penal; apo menjéheré té
ngrit aktakuzé.'® Nése prokurorit i béhet me dije ekzistimi i provave lidhur me kryerjen e njé
vepre tjetér penale gjaté hetimeve, ai ose ajo mund té inicoj njé hetim té veprés tjetér penale
apo t& zgjerojé hetimet aktuale.!” Dhuna né Familje nuk éshté vepér e vecanté penale sipas
Kodit Penal.'® Rastet e dhunés né familje zakonisht cilésohen si “Léndim i Lehté Trupor” t&
kryera ndaj “viktimés sé ndjeshme” sipas Nenit 188(3) té Kodit Penal. Vlené té theksohet se
prokurorét kané pér detyré té hetojné dhe té ndjekin disa vepra penale ex officio.'®

° Shih Nenin 24(1) t& Ligjit pér Mbrojtje nga Dhuna né Familje, fusnota e sipérme 3.

1% Shih Nenin 24(3) dhe (4), ibid.

1 shih Neni 24(4), ibid.

12 Kodi N3. 04.L-123 pér Procedurén Penale, 1 janar 2013.

3 Shih Nenet 69(1), 70(2), 81(1) dhe (4) , ibid.

Y Kodi i Pérkohshém i Procedurés Penale i Kosovés, Rregullorja e UNMIK-ut 2003/26, 6 korrik 2003.

15 shih Nenin 70(2) KPP dhe Nenin 200(2) dhe (3) KPPP. Shih gjithashtu Udhézuesin e KPP-sg, fq. 45.

16 Shih Nenin 83 dhe 101(2) KPP. Prokurorét kané pasur té njéjtat detyra me KPPP (shih nenet 208-209 KPPP).

17 Shih Neni 103(4) KPP (shih neni 222(2) KPPP).

18 Kodi Nr. 04/L-082 Penal i Kosovés, 1 janar 2013.

19" Shih Nenin 49 KPP (shih Nenin 6 KPPP). Disa raste té dhuné né familje nuk ndérlidhen me dhuné fizike por
me kércénim pér kryrje té saj. Hetimi i kércénimit si vepér penale sipas Nenit 185 té Kodit Penal inicohet me
propozimin e palés sé démtuar.



Pérfundim

Né kundérshtim me kornizén ligjore té zbatueshme né Kosové — duke pérfshiré edhe
standardet ndérkombétare té ngérthyera né té — asnjé nga hapat gé parashihen me KPP apo
LMDhF nuk duket se jané ndérmarré nga policia apo prokuroria né rastin e Znj. Bytyci-
Berisha. Si Znj. Bytyci- Berisha ashtu edhe vajza e saj duket se jané 1€né pa asnjérén mbrojtje
gé parashihet me ligjin pér viktimat e dhunés né familje edhe pse policia dhe QPS kishin
njohuri pér té kaluarén e dhunshme té bashkéshortit t€ Znj. Bytyci-Berisha. Sipas provave né
shkresat e 1éndés pér hetimet e rastit té vetévrasjes né tentativé té Znj. Bytyci-Berisha,policia
gjithashtu kishte bazé pér ekzistimin e dyshimit té arsyeshém gé dhuna né familje ishte duke
ndodhur. Nuk duket té jeté ndérmarré ndonjé hap adekuat nga policia apo prokuroria pér té
hetuar veprimet potenciale kriminale té bashkéshortit té Znj. Bytyci-Berisha. Pas dénimit té
vitit 2002 asnjé kallézim penal pér dhuné né familje nuk éshté ngritur ndaj bashkéshortit té
Znj.Bytyci-Berisha. Duket se institucionet relevante kané marré rol dhe pérgjegjési té
kufizuar, duke u fokusuar mé tepér né hetimin — me fjalé tjera, né pércaktimin e asaj se nése
vetévrasja né tentativé ka qené e vet shkaktuar — né vend se t’i pérgjigjen né ményré té
térésishme céshtjes mé té gjeré té dhunés né familje, dhe té pércjellin me hetim té vecganté
gjasat e dhunés né familje.

OSBE konsideron se ky rast nuk éshté i vetmi ku institucionet kané déshtuar gé té pérgjigjen
né ményré té pérshtatshme ndaj incidenteve té dhunés né familje. OSBE rregullisht i
monitoron rastet né té cilat viktimat kérkojné urdhra mbrojtés, mbi bazén se i jané nénshtruar
dhunés né familje apo kércénimeve, fizike apo psikologjike; me fjalé tjera, mbi bazén e cila
tregon pér veprime kriminale nga ana e té pandehurit. Né kéto raste, OSBE rrallé ka vérejtur
se né ményré paralele éshté inicuar edhe procedura penale ndaj kryesit, edhe né rastet ku
urdhri pér mbrojtje éshté léshuar dhe rrjedhimisht ka ekzistuar dyshimi i bazuar pér veprime
kriminale.®® Kjo mund té tregojé pér njé déshtim né koordinim adekuat dhe né gasje té
térésishme té insitutcuioneve relevante té pérfshiera né reagimin ndaj rasteve té dhunés né
familje, duke siguruar mbrojtjen pér viktimén dhe dénimin pér kryesin. Si shembull, OSBE
ka vérejtur se urdhrat pér mbrojtje nuk pércillen né ményré adekuate (pér shembull, nga
policia apo Njésia pér Mbrojtje té Viktimave) né ményré gé té sigurohet se procedura penale
ngritet sapo té pércaktohet dyshimi i arsyeshém. # Ngjashém, diskutimet me stafin e QPS né
vitin 2015 tregojné se QPS ka gené fillimisht e informuar nga gjykata e jo nga Policia e
Kosovés,pér rastet e dhunés né familje. Si rezultat, nuk duket se policia éshté duke e kryer né
ményré konsistente rolin e reaguesit té€ paré si¢c éshté paraparé me PSV-té e Dhunés né
Familje, pér t& “udhézuar viktimat pér procedurén dhe informimin e akteréve tjeré [Sic].”
Pérfundimisht, OSBE ka vérejtur se vazhdojné vonesat né caktimin e seancave sipas
kérkesave pér urdhra pér mbrojtje emergjente né rastet e dhunés né familje. Né vetém 7 nga

% OSBE ka monitoruar 94 raste civile mes vitit 2013 dhe 2015 (13 nga té cilat ishin kérkesa pér urdhéra
mbrojtés emergjent) né té cilat viktima ka kérkuar urdhérmbrojtje nga gjykata mbi bazén se i jané nénshtruar
dhunés apo kércénimeve pér dhuné né familje. Né vetém 28 raste jané ngritur kallzime penale nga policia
ndaj té pandehurve lidhur me dyshimin pér kryerjen e veprave té dhunés né familje.

Shih gjithashtu Misioni i Bashkimit Evropian pér Sundim té Ligjit né Kosové, Reagimi i Policisé dhe
Prokurorisé ndaj Rasteve té Dhunés né Familje né Kosové (2015), fage 51-53 (ku prezentohet njé rast
studimi, rasti ‘X’, ku paraqitet njé seri e veprimeve abuzive gé kané ndodhur né kontekstin e njé raporti
familjar. Né gusht 2014, i pandehuri me gjasé e ka sulmuar viktimén né vend publik. Policia e Kosovés nuk
kané ngritur kallzim penal pér kété incident dhe prokuroria nuk ka ngritur aktakuzé né lidhje me kété
incident. Tutje, gjyqtari i lémisé civile i cili éshté intervistuar ka deklaruar se “nuk informohet nése
procedura civile dhe penale lidhur me viktimén e njejté dhe kryesin e dyshuar zhvillohen né té njejtén kohé”)
shih: http://www.eulex-kosovo.eu/eul/repository/docs/Libri_Final.pdf.

13 raste té monitoruara mes 2013 dhe 2015, urdhérmbrojtjet emergjente ishin léshuar brenda
afatit té detyrueshém prej 24 oréve.

Rekomandime

e N&é pajtim me obligimet e saj sipas kornizés ligjore té Kosovés, Policia duhet t’i hetojé
ankesat lidhur me dhunén né familje dhe té parashtrojé kallézimin penal né prokurori
nése ekziston dyshimi i arsyeshém se éshté kryer vepér penale;

e Prokurorét duhet té shqyrtojné edhe mé tej dhe té& marrin parasysh me kujdes rastet e
dhunés né familje, né rastet ku policia nuk e ka konsideruar se procedura penale duhet
té inicohet;

e Policia e Kosovés, prokurorét, Mbrojtésit e Viktimave, QPS-té dhe gjykatat duhet té
pérmirésojné bashképunimin né ményré gé té sigurohen se viktimat e dhunés né
familje marrin mbrojtjen e nevojshme, dhe se té pandehurit ballafagohen me
procedurén penale;

e Policia e Kosovés duhet menjéheré té informojé QPS-né pér rastet e dhunés né
familje, né vecanti kur ka té pérfshiré fémijé, dhe gjithashtu duhet té& informojé
Njésiné pér Mbrojtésit e Viktimave;

e T& shqyrtohet zbatimi i Procedurave Standarde té Veprimit pér Mbrojtje nga Dhuna
né Familje né Kosové, pér té siguruar se ekzistojné mekanizma efektiv té koordinimit
pér t’i ndihmuar viktimat e dhunés né familje

e Gjykatat duhet t’i pérmbahen afatit 24-orésh lidhur me vendosjen pér urdhéra pér
mbrojtje emergjente.



